
Dydd Mercher, 17 Ebrill 2024 

PWYLLGOR CRAFFU'R CABINET 
 

CYFARFOD AML-LEOLIAD – MICROSOFT TEAMS AC YSTAFELL 
GYNADLEDDA’R CABINET 

 
Aelodau sy’n Bresennol:  Dydd Mercher, 17 Ebrill 2024 
 
 
Cadeirydd: 
 

Cynghorydd P.Rogers 
 

Is-gadeirydd: 
 

Cynghorydd C.Jordan 
 

Cynghorwyr: 
 

T.Bowen, H.C.Clarke, C.Clement-Williams, 
C.Galsworthy, J.Henton, J.Jones, R.G.Jones, 
S.Paddison, S.Pursey, S.H.Reynolds a/ac 
A.J.Richards 
 

Swyddogion sy’n 
Bresennol: 
 

K.Jones, A.Jarrett, A.Thomas, N.Pearce, 
C.Griffiths, H.Jones, N.Daniel, L.McAndrew, 
A.Thomas, L.Willis, O.Gavigan a/ac T.Davies 
 

Gwahoddedigion y 
Cabinet: 
 

Cynghorwyr W.F.Griffiths, J.Hale, S.Harris, 
S.K.Hunt, J.Hurley, N.Jenkins, S.Jones, 
S.A.Knoyle, A.Llewelyn a/ac C.Phillips 
 

 

 
 
1. CYHOEDDIAD Y CADEIRYDD 

 
Croesawodd y Cadeirydd bawb i'r cyfarfod. 
 
 

2. DATGANIADAU O FUDDIANNAU 
 
Ni chafwyd unrhyw ddatganiadau o fuddiannau. 
 
 

3. COFNODION Y CYFARFOD BLAENOROL 
 
Cymeradwywyd cofnodion y cyfarfodydd a gynhaliwyd ar 14 Chwefror 
a 28 Chwefror fel cofnod gwir a chywir. 

4. CRAFFU CYN PENDERFYNU 
 
Archwilio Cymru - Safbwynt Defnyddwyr y Gwasanaeth 
 
Ystyriodd yr aelodau’r adroddiad a ddosbarthwyd ym mhecyn 
agenda'r Cabinet. 
 
Amlinellodd swyddogion gylch gwaith yr adroddiad. Gwnaethant 
gynghori'r aelodau, er nad oeddent yn cytuno'n llwyr â'r argymhellion 
a amlinellwyd yn yr adroddiad gan Archwilio Cymru, fod swyddogion 
yn cydnabod bod rhagor o waith i'w wneud. Mae'r Ffurflen Ymateb 
Sefydliadol yn darparu ymateb cryno i'r argymhellion gan Archwilio 
Cymru ac mae wedi cael ei derbyn ganddynt.  
 
O ran adborth defnyddwyr, mae nifer o enghreifftiau’n dangos ym 
mhle y casglwyd adborth defnyddwyr ar draws yr awdurdod. 
Darparodd swyddogion enghreifftiau o ble mae hyn yn cael ei wneud. 
Roedd enghreifftiau'n cynnwys adroddiad gan y Gwasanaethau 
Cymdeithasol ar Dai a Diogelwch Cymunedol. Hwn oedd yr 
adroddiad blynyddol ar gymryd rhan ac mae'n cynnwys ymgysylltu â 
defnyddwyr gwasanaeth i benderfynu beth sy'n bwysig iddyn nhw. 
Cyfeiriodd swyddogion at y Cynllun Plant a Phobl Ifanc lle cynhaliwyd 
ymgynghoriad a chafwyd llawer o adborth. Mae gwybodaeth hefyd yn 
cael ei chasglu drwy 'r Weithdrefn Canmoliaeth a Chwynion ac mae’n 
cael ei chasglu a'i dadansoddi er mwyn nodi gwelliannau y gellir eu 
gwneud i'r gwasanaeth. Cydnabuwyd hefyd fod proses debyg yn cael 
ei defnyddio gan y Tîm Gwasanaethau Cwsmeriaid. Amlinellodd 
swyddogion eu bod yn gweithio gydag Archwilio Cymru i sicrhau bod 
yr wybodaeth a gesglir yn gadarn ac nad yw'n achosi gwaith 
ychwanegol i swyddogion wrth gymharu'r wybodaeth.  
 
Holodd yr aelodau pa rannau o'r argymhellion gan Archwilio Cymru 
nad ydynt yn cael eu derbyn gan swyddogion. Amlinellodd 
swyddogion fod y gwaith a wnaed gan Archwilio Cymru'n fanwl iawn 
a'i fod yn rhan o ddarn cenedlaethol o waith a wnaed. Derbyniodd 
swyddogion fod yr awdurdod yn casglu llawer o ddata o safbwynt 
defnyddwyr gwasanaeth, ond roedd angen gwneud rhagor o waith er 
mwyn cryfhau sut mae'r data hwn yn cael ei gasglu a'i ddefnyddio. 
 
Nododd yr aelodau nad oedd yr awdurdod, mewn rhai meysydd 
efallai, yn deall safbwynt defnyddwyr y gwasanaeth wrth wneud 
penderfyniadau.  

Cyfeiriodd yr aelodau at y ddau argymhelliad yn yr adroddiad.  
 
Roedd yr aelodau o'r farn bod y ddau gam gweithredu a nodwyd yn 
R1 yn ddigon synhwyrol, ond awgrymwyd y gallai fod rhywfaint mwy 
o waith i'w wneud i sicrhau bod uwch arweinwyr yn deall gwerth cael 
y data a'r hyn y dylid ei ddefnyddio ar ei gyfer. Cydnabu'r aelodau fod 
angen i'r awdurdod ddeall pam mae data'r gwasanaeth yn bwysig a 
sut y gellir ei ddefnyddio i wella'r gwasanaeth. Mae rhai 
gwasanaethau'n canolbwyntio ar bobl ac roedd yr aelodau'n ystyried 
y meysydd hyn fel rhai sy’n defnyddio persbectif data defnyddwyr 
gwasanaeth yn dda. Fodd bynnag, awgrymwyd lle nad oedd y 
gwasanaeth yn canolbwyntio ar bobl, yna roedd yr awdurdod yn 
tueddu i ganolbwyntio ar dargedau yn hytrach na safbwynt 
defnyddwyr y gwasanaeth. 
 
O ran ansawdd a chywirdeb y data a amlinellir yn R3, cyfeiriodd yr 
aelodau at yr ymateb y byddai ymgysylltiad â'r archwiliad mewnol 
ynghylch gwirio ansawdd gwybodaeth a chywirdeb gwybodaeth, a 
holwyd a oedd angen camau gweithredu pellach ar yr awdurdod i 
sicrhau bod data'n cael ei gasglu'n gywir ar y pwynt cyntaf? A oes 
angen rhagor o waith i uwchsgilio gweithwyr i ddeall sut i ddefnyddio'r 
data? 
 
Holodd yr aelodau a allai'r camau gweithredu yn R1 ac R3 fod yn 
ehangach i  nodi'r camau sy'n ofynnol gan yr awdurdod. Dywedodd 
swyddogion fod angen gwaith er mwyn cryfhau sut y defnyddiwyd 
data ar ôl ei gasglu, ac roedd angen y gwaith hwn ar draws yr 
awdurdod. 
 
Cadarnhaodd y Prif Weithredwr fod gan yr awdurdod systemau eithaf 
aeddfed ynghylch y pethau y mae'r awdurdod yn adrodd arnynt a 
hefyd sicrhau bod y data'n gywir. Mae'r awdurdod yn hyderus yn y 
systemau sydd ar waith i gyflwyno'r data. Mae'r her gan Archwilio 
Cymru'n cwestiynu sut mae'r awdurdod yn gwybod bod y systemau'n 
gweithio. Yn flaenorol, defnyddiwyd archwiliad mewnol i brofi'r 
systemau ac roedd y canlyniadau'n nodi dro ar ôl tro bod y 
systemau'n gywir. Penderfynwyd wedyn y byddai archwiliad mewnol 
yn fwy buddiol fel y gallant ddefnyddio'u hamser i ganolbwyntio ar 
waith arall. Mae Archwilio Cymru wedi dweud eu bod yn teimlo bod 
angen sicrwydd ychwanegol o ran y systemau sydd ar waith er mwyn 
sicrhau eu bod yn parhau i weithio'n dda.  

Hysbyswyd yr aelodau y byddai archwiliad mewnol i edrych ar y 
systemau a chadarnhau bod y safonau wedi'u cynnal o ran y data a 
gasglwyd a'r ffordd yr adroddir amdano.  
 
 
 
Cydnabu'r aelodau yr angen am ddata cadarn i sicrhau bod yr hyn y 
mae aelodau'n ei dderbyn gan breswylwyr hefyd yn cael ei gasglu a'i 
ddangos yn y data sydd gan yr awdurdod.  
 
Dywedodd swyddogion y bydd yr aelodau, pan gyflwynir y cynigion ar 
reoli perfformiad, yn gallu ystyried a ymdriniwyd ag unrhyw bryderon 
sydd ganddynt am y math o ddata a gasglwyd yn briodol o fewn y 
cynigion.  
 
Yn dilyn craffu, cefnogwyd yr argymhelliad gan y Cabinet. 
 

 
5. BLAENRAGLEN WAITH 2023/24 

 
Nodwyd y Flaenraglen Waith. 
 
 

6. EITEMAU BRYS 
 
Nid oedd unrhyw eitemau brys. 
 
 

7. MYNEDIAD I GYFARFODYDD 
 
Penderfynwyd: gwahardd y cyhoedd o'r eitem(au) ganlynol/canlynol 
yn unol ag Adran 100a (4) a (5) o Ddeddf Llywodraeth Leol 1972 a'r 
paragraffau eithriedig perthnasol o Ran 4 Atodlen 12a y Ddeddf 
uchod. 
 

 
8. CRAFFU EITEM/EITEMAU PREIFAT CYN PENDERFYNU 

 
Cynllun Cymhorthdal Cartrefi fel Gorsafoedd Pŵer Bargen Ddinesig 
Bae Abertawe  
 
Ystyriodd yr aelodau’r adroddiad fel y'i dosbarthwyd yn y pecyn 
agenda. 

Yn dilyn craffu, cymeradwywyd yr argymhellion i'w cyflwyno i'r 
Cabinet. 

 
 
 
 

CADEIRYDD 


